
SHAH ALAM,  Khamis - Da-
tukSeri  Dr Mahathir Moha-
mad berkata, kerajaan me-
nyerahkan kepada Badan
Pencegah Rasuah (BPR)
untuk menyiasat jika be-
nar bekas Menteri Pemba-
ngunan Luar Bandar, Da-
tuk Annuar Musa terbabit
dalam kes rasuah.

“Bagi  kerajaan, kalau
ada kes rasuah, BPR akan
membuat siasatan,” kata-
nya ketika ditanya menge-
nai laporan akhbar hari ini
yang menyebut agensi itu
menyoal siasat Annuar
berkaitan kes penyelewe-
ngan wang Projek Pemba-
ngunan Rakyat Termiskin
(T’PRT) berjumlah RM36.5
juta,  baru-baru ini.

Ditanya sama ada  perte-
muannya dengan Annuar
di Putrajaya semalam ada
kaitan dengan isu terbabit,
beliau berkata ia cuma ber-
kisar kepada soal  Umno  di
luar negara.

“Ada sebutlah juga  Pas
buat aduan kononnya dia
(Annuar) terbabit dengan
rasuah,” katanya, yang se-
belum itu merasmikan
pembukaan kilang Favelle
Favco Cranes (M)  Sdn Bhd
dan pelancaran kren bua-
tan Malaysia, dekat sini.

Dr Mahathir bagaimana-
pun kesal  tindakan akhbar
yang begitu seronok mela-
porkan  isu seumpama itu.

“Saya  hairan  sikit de-
ngan surat khabar ni. Ka-
lau ada  pencuri ditangkap,

mukanya ditutup. Tapi
yang ini (Annuar), cukup
seronok. Tak ada benda
yang lebih menyeronok-
kan surat khabar daripada
melihat seorang yang dulu
jadi menteri, sekarang
menghadapi masalah,” ka-
tanya.

Beliau turut menegur
akhbar menyiarkan berita
dan gambar yang tidak
memberi  gambaran baik
kepada negara ini  seperti
masalah air kotor.

Berita Harian dan New
Straits Times hari ini me-
nyiarkan gambar menun-
jukkan penapis air pendu-
duk Bandar Seri Daman-
Sara kotor.

Dr Mahathir berkata, tin-
dakan itu seolah-olah me-
nunjukkan air di Malaysia
cukup  kotor.

“Kita  iklankan betapa
buruknya kita  (negara) su-
paya  orang ramai tidak
akan datang ke negara ini.
Saya  pergi ke negara lain
yang mempunyai keadaan
lebih teruk...nak  bernyawa
pun tak boleh tapi  tak ma-
suk’  dalam surat khabar.

“Tetapi di sini  (Malay-
sia), kalau silap sikit saja,
yang itulah kita promosi-
kan. Betapa  buruknya Ma-
laysia. Berapa orang dok
minum air tu, orang seka-
rang minum air galian.

“Bagi  laporan sudahlah,
nak kena  tunjuk gam-
bar...(orang akan kata) ko-
tor bukan mainlah Kuala

Lumpur, saya  nak lari dari
Kuala Lumpur (kalau  ma-
cam itu),” katanya.

Sementara itu, di Cyber-
jaya,  Datuk Seri Abdullah
Ahmad  Badawi meminta
orang ramai jangan mem-
buat andaian buruk terha-
dap Annuar Musa, yang di-
laporkan ditemui BPR bagi
membantu siasatan.

Timbalan Perdana Men-
teri berkata, adalah per-
kara biasa  bagi  pegawai
badan  siasatan itu mene-
mui  seseorang yang difikir-
kan mempunyai maklumat
berhubung sesuatu kes.

Beliau juga berharap,
media massa  tidak meng-
hukum Annuar sebagai
bersalah hanya semata-
mata beliau ditemui  pega-
wai BPR.

“Biasanya apabila sese-
orang itu diperlukan untuk
memberi  maklumat dalam
apa  kes yang disiasat BPR,
maka orang itu ditemui.
Tetapi biasanya bila orang
dengar kata BPR masuk ta-
nya dia untuk dapatkan
maklumat, maka hebohlah
seolahalah  dia sudah ber-
salah.

“lni tak boleh, kita  tidak
boleh dan jangan sekali-
kali membuat andaian.
Mentang-mentanglah dia
dipanggil BPR, dia diang-
gap sudah bersalah,” kata-
nya selepas melancarkan
Shell Information Techno-
logy International Sdn
Bhd, hari ini.

